
2 fevral 2023-cü il, cümə axşamı 11

Azərbaycan Respublikası Elm və Təhsil Nazirliyi

Azərbaycan Dövlət İqtisad 
Universiteti (UNEC)

boş olan vəzifələri tutmaq üçün 
MÜSABIQƏ ELAN EDIR

1. Maliyyə və mühasibat fakültəsi 
üzrə

Dekan
2. İqtisadiyyat  və  idarəetmə fakültəsi 

üzrə
Dekan
3. Mühəndislik fakültəsi üzrə
Dekan
4. Rəqəmsal  iqtisadiyyat fakültəsi 

üzrə
Dekan
Qeyd olunan vəzifələri tutmaq 

üçün müsabiqədə yalnız mövcud 
əsasnamənin tələblərinə uyğun gələn  
namizədlər iştirak edə bilərlər.

Müsabiqədə iştirak etmək üçün aşa-
ğıdakı sənədlər təqdim  olunmalıdır:

1. Ərizə

2. Kadrlar uçotunun şəxsi vərəqəsi
3. Tərcümeyi-hal
4. Ali təhsil (baza təhsili) haqqında 

diplomun surəti
5. Elmi dərəcə haqqında diplomun 

surəti
6. Elmi ad haqqında diplomun surəti
7. Fakültənin inkişafı ilə bağlı platfor-

ma
Sənədlərin qəbulu müddəti elan dərc 

edildikdən  sonra  1 ay keçənədəkdir. 
Müsabiqədə iştirak etmək üçün 

sənədlər ərizə ilə birlikdə unec@unec.
edu.az e-ünvanına təqdim olunmalıdır.

Telefon- 492-73-72.
Ünvan- AZ1001, Bakı şəhəri, 

İstiqlaliyyət küçəsi 6,  224-cü otaq, II 
mərtəbə, Azərbaycan Dövlət İqtisad Uni-
versiteti (UNEC).

“Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti
tabeliyindəki idarələrə çoxfunksiyalı  
qurğuların satın alınması məqsədilə 

MÜSABIQƏ ELAN  EDIR
Müsabiqədə iştirak etmək istəyən 

şəxslər www.asco.az səhifəsinə daxil ol-
maqla elanlar bölməsindən əlavə sənədləri 
və ətraflı məlumat əldə edə bilərlər. Müraciət 
üçün son müddət  8 fevral 2023-cü il  saat 
17.00-dəkdir.

Sənədlər Azərbaycan dilində, 2 nüsxədə 

(əsli və surəti) tərtib olunmalıdır (xarici dildəki 
tender təklifləri Azərbaycan dilinə tərcümə 
edilməlidir).

Göstərilən vaxtdan gec təqdim olunan 
zərflər açılmadan geri qaytarılacaqdır.

Əlaqə  telefonu- (012) 404-37-00, daxili- 
1132. 

Ünvan- Bakı, Mikayıl Useynov küçəsi 2.

“Ayı  soğanı”–  
min bir dərdin dərmanı...

Elmi adı “Allium ursinum” olan xalyar–
yabanı sarımsaq, “ayı soğanı” kimi tanınır. 
Bir çox xəstəliklərin dərmanı olan bu bitki 
əsasən dağlıq ərazilərdə bitir.

Xalyar, sarımsağın xüsusiyyətlərinə malik-
dir. Ancaq müqayisə edilsə, “ayı soğanı” daha 
güclüdür. Bu otun bir çox xroniki xəstəliyə 
qarşı güclü müalicəvi təsiri var. Yabanı sa-
rımsaq kimi tanınan xalyar zehni tənzimləyir, 
konsentrasiyanı artırır, yaddaşı gücləndirir və 
həzm prosesini yaxşılaşdırır.

“Ayı soğanı”nın faydalı tərəflərindən biri 
də təzyiqi aşağı salmasıdır. Qan damarlarını 
açan, antibakterial və göbələk xəstəliklərinə 
qarşı effektiv təsir göstərən xalyar, böyrəkləri 
də təmizləyir. Deyilənə görə, ayılar qış yuxu-
sundan oyanan kimi mədə-bağırsaq və qan-
larını təmizləmək üçün bu bitkini axtarırlar.

Azərbaycanda bu bitkiyə əsasən Qax, 
Zaqatala və Balakən rayonlarının dağ-
lıq ərazilərində, rütubətli meşələrində rast 
gəlmək olur. Bu bölgələrin mətbəxinə aid olan 
“xalyar” adlı xörək növü də var. Yeməklərin 

yanında turşu kimi də təqdim edilir. Yarpaqla-
rını isə müxtəlif növ salatlarda istifadə etmək 
mümkündür.

Əsas məsələ bitkini bazardan alarkən 
mütləq təzə olduğuna diqqət etməkdir. Xal-
yar yeni çıxdıqda boyu 10 santimetrə qədər 
uzanır və elə bu formada da yeyilir. “Nəsli 
kəsilməyə həssas olanlar” kateqoriyasına 
aiddir, az tapılır. 

Qidaların rəngi  
nələr söyləyir?

Gündəlik boşqabda qidaların 
rəngbərəng olmasına fikir vermək lazım-
dır.

Hər rəngin özünün bioloji aktiv maddəsi 
var. Bəs, hansı rəng meyvə-tərəvəz hansı or-
qana və xəstəliyə xeyirlidir?

Qırmızı – xərçəng və artritdən qoruyur: 

Pomidor, qırmızı bibər, nar, çiyələk, alma və 
s. karotinoidlərlə zəngindir. Güclü antioksi-
dant olub, hüceyrələri oksidləşdirici stresdən 
qoruyur, sərbəst radikalları zərərsizləşdirir. 
Oksidləşdirici proses xərçəng və artrit riskini 
artırır.

Yetişəndə qırmızı rəng alan tərəvəz və 
meyvələrdə astaksantin və likopin də var, on-
lar şiş hüceyrələrinin əmələ gəlməsinə qarşı-
dır. Likopinin prostat, süd vəzi, mədə, ağciyər 
xərçəngindən qoruması elmi sübut olunub. 
Bu qidalarda C vitamini də çoxdur. Alimlər 
sübut edib ki, artriti olanlara çiyələk və gilas 
(turş olan) yemək faydalıdır.

Narıncı rəng –təzyiqi salır, fertilliyi ar-
tırır: Sitrus meyvələri, kök, balqabaq, şaftalı, 
armud, heyva beta karotin, beta kriptoksantin 
və C vitamini ilə zəngindir. Bu iki maddənin 
birgə təsiri təzyiqi salır. Antioksidantlar da-
marların daxili divarını zədələnməkdən qoru-
yur, bədəndən artıq maye və duzları çıxarır.

Bu rəngdə meyvə-tərəvəz kişi və qadın-
larda reproduktiv orqanları qoruyur, fertilliyi 
artırır, sonsuzluqla mübarizə aparır. 70 min 
qadın üzərində aparılan tədqiqat göstərib ki, 
hər gün sitrus meyvələr yeyənlərdə endomet-
rioz 22 faiz azalıb, yumurtalıq xərçəngi riski 
düşüb.

Mavi, bənövşəyi rəng - beyin, yaddaş, 
intellekt üçündür: Giləmeyvələr, böyürtkən, 
badımcan, reyhan beyini tanin, antosianin ilə 
təmin edir, iltihabi prosesi azaldır, qan dövra-
nını yaxşılaşdırır. Beyinin qocalmasını 2 dəfə 
ləngidir.

Sarı – gözlərə kömək edir: Ananas, li-
mon, banan, qarğıdalı lütein tərkiblidir, gözün 
hüceyrələrini qoruyur.

Yaşıl – bağırsaq və ürəyin rəngidir: 
Avokado, kələm, ispanaq, göyərtilər, yaşıl 
bibər ürək-damar xəstəlikləri riskini azaldır.

Çox miqdarda xlorofil damarları genəldir, 
təzyiqi salır, bağırsaqları təmizləyir.

Müntəzəm olaraq göy-göyərti yeyənlərdə 
iri damarların duzlaşması olmur, ürək 
xəstəlikləri az olur.

Z.HÜSEYNOVA,  
“Xalq qəzeti”

Sağlamlıq guşəsi

Bakı Dövlət Universitetində oxumadığıma görə, Şirməmməd müəllim 
mənə dərs deməmişdi. Ancaq çox görüşmüşdük. Bəlkə də onunla hər 
görüş ayrıca bir yazının mövzusu olurdu. Qəzetimizin “Yaddaşlarda 
yaşayanlar” rubrikası üçün görkəmli alim və müəllimin şahidi olduğum 
hazırcavablığı barədə bir neçə faktı qələmə alıram. 

Adını dəyişmə,  
cavan oğlan…

Baş redaktorumuz Nahid Hacızadə 
Məmməd Əmin Rəsulzadə haqqında 
roman yazırdı. Bəzi tarixi məqamlarda 
səhvə yol verməmək üçün tez-tez 
Şirməmməd müəllimlə zəngləşirdi. On-
lar gah universitetdə, gah da “Dalğa” 

qəzetinin redaksiyasında görüşürdülər. 
Redaksiyamız Respublika “Bilik” 
Cəmiyyətinin binasında yerləşdiyinə 
görə oraya alimlər, ziyalılar gəlirdilər.

Bir dəfə alimlərdən biri Şirməmməd 
müəllimin yanında mənə dedi ki, sən 
get, adını dəyişdir, bu gün-sabah So-
vet İttifaqı yox olacaq. Mən cavab verə 
bilmədim. Şirməmməd müəllim həmin 
alimdən soruşdu ki, sənin adın nədir? 
Dedi: Namaz. 

Şirməmməd müəllim dedi: – Mən 
Namaz adında o qədər kafir, namərd, 
alçaq adam tanıyıram ki… Həmin yara-
mazlara görə sən adını dəyişməlisən? 

Sonra mənə dedi: – Adını dəyişmə, 
cavan oğlan.

O da sənin kimi  
biqafıl bir iş görüb 

Görkəmli jurnalist Ələkbər Abbasov 
müstəqillik illərində Şəhrili təxəllüsünü 
götürmüşdü. Şirməmməd müəllim 
bunu yaxşı qarşılamırdı. Redaksiya-
mıza gələn elmiyazıların hamısını 
Ələkbər müəllim oxuyub çapa hazırla-
dığına görə Şirməmməd müəllimin bü-
tün yazılarını az, qala, əzbər bilirdi. 

Bir dəfə Ələkbər Abbasov 
Şirməmməd Hüseynova dedi ki, 
müəllim, sizin ötən həftəki yazınızda 
filan müəllifin (Xalq Cümhuriyyəti dövrü 
qələm sahiblərindən hansınınsa) ad-
soyadı başqa cür idi, indi başqa forma-
da yazmısınız, bu necə olur?

Ustad qayıtdı: – O da sənin biqafıl 
Şəhrili olduğun kimi bir şeydir. 

Sən də bayaqdan 
fikirləşirsən… 

Rəhmətlik Aydın Məmmədovla 
Dilarə Əliyevanın qəzaya düşdüyü 
günlər idi. O vaxtlar əsas küçələrdə 
qəzetlər xüsusi lövhələrə yapışdırılır-
dı. Təsadüfən Tofiq Bayram da həmin 
gün rəhmətə getmişdi. Yan-yana 

olan “Kommunist” və “Sovet kəndi” 
qəzetlərində hər üçünün fotoları və 
başsağlıqları verilmişdi. 

Mən küçədə həmin materialları oxu-
yurdum. Bir də gördüm Şirməmməd 
müəllim papka qoltuğunda yanımdadır. 
Məni görən kimi soruşdu ki, hələ burda-
san? Elə bil, həmin gün dörd-beş dəfə 
görüşmüşdük. Halbuki, bir həftədən 
çox idi, redaksiyamıza gəlmirdi. 

Bu məqamda daha iki nəfər qəzet 
lövhəsinin qarşısında dayandı. Biri o 
birinə dedi: – Aya, bə deyerdilər ikisi 
ölüf, bə üçdülər ki… 

O biri qayıtdı: –Bəlkə o da onnarın 
şoferidir?

Şirməmməd müəllim sırf Şəki 
təbəssümü ilə mənə baxaraq dedi:–
Sən də bayaqdan fikirləşisən ki, üçün-
cü adam kimdir. Gördün, bu yoldaş 
gələn kimi tapdı. 

Ağıllanmaq başqadır,  
ağ unlanmaq başqa

Rəhmətlik Hidayət Səfərli Teleradio 
Şirkətinin həyətində tanıdığı qonağı 
görən kimi deyirdi ki, əlini cibinə sal, 
sonra mənimlə görüş, uşaq göndərim 
iki ağ şüşə alıb gətirsin. Yəni bizə qo-
naqlıq ver. Şirməmməd müəllimə bunu 
dəfələrlə deyibmiş. O da həmişə deyib-
miş ki, ağıllan.

Ona görə də bir dəfə Şirməmməd 
müəllimi görən Hidayət Səfərli ucadan 
dedi: – Ağıllanmışam.

Ustad həmsöhbətinin saçının düm-
ağ olmasına işarə edərək dedi: 

–Ağıllanmaq başqadır, ağ unlan-
maq başqa.

 Bu kitabda,  
həqiqətən də, yenilik var

“Bilik” Cəmiyyətində tez-tez 
görünən cavan müəlliflərdən biri 
Şirməmməd müəllimə yaxınlaşaraq, 
şəstlə dedi:– Müəllim, keçən həftə sizə 
yeni kitabımı göndərmişdim. Fikrinizi 
bilmək istəyirəm. 

Ustad gülümsündü: – O kitabda 
həqiqətən yenilik var.

Bu ifadəni eşidən oğlan dahada 
lovğa görkəm alanda müəllim əlavə 
etdi:– Adi kitablarda səhifə göstəriciləri 
ya vərəqin yuxarısında olur, ya da aşa-
ğısında. Sənin kitabında isə həmin 
göstərici vərəqin ortasının kənarında 
yerləşdirilib… 

Maşallah,  
zəngin arxivin var…

Bir dəfə Nahid müəllim dedi ki, İt-
tifaq, sənə Neft və Kimya İnstitutunun 
rektorunun telefon nömrəsini ver-
mişdim. Həmin nömrəni Şirməmməd 
müəllimə ver. Baş üstə, deyib pencəyin 
sol cibindəki çoxsaylı xırda kağızlara 
baxdım. Nömrə yox idi. Sağ cibimdəki 
kağızlar ondan da çox olsa da, orada 
da nömrə yox idi. 

Pencəyin üst cibindəki kağız-
ları çıxarıb stolun üstünə tökəndə 
Şirməmməd müəllim dedi:

 – Maşallah, çox zəngin arxivin var. 

İttifaq QAÇAYEV,   
“Xalq qəzeti”

Yaddaşlarda yaşayanlar Sosial həyat

Şirməmməd Hüseynov hazırcavablığı

FHN bölgədə reyd və 
təlimlər keçirib

Fövqəladə Hallar Nazirliyinin Kiçikhəcmli Gəmilərə 
Nəzarət və Sularda Xilasetmə Dövlət Xidməti 
kiçikhəcmli gəmi istifadəçilərinin müvafiq 
təhlükəsizlik qaydaları ilə bağlı maarifləndirilməsi 
məqsədilə silsilə tədbirlər keçirib.

“Kiçikhəcmli gəmilərin təhlükəsiz istismarı” mövzusun-
da keçirilən növbəti belə təlim Xaçmaz rayonunun Tikanoba 
kəndində, Sumqayıt şəhərinin Kimyaçılar yaşayış massivində 
və Mingəçevir su anbarının Samux rayonunun ərazisindəki 
sahilində təşkil edilib. Tədbirdə kiçikhəcmli gəmi istifadəçilərinə, 
o cümlədən balıq və digər su bioresurslarının sənaye ovunu 
həyata keçirən balıqçılıq subyektlərinə bu tip gəmilərin təchizat 
avadanlıqları barədə məlumat verilib. Həmçinin, kiçikhəcmli 
gəmilərə texniki nəzarətin mövcud tələblərinə dair normalar 
izah olunub, su nəqliyyatı vasitələrinin qanunvericiliklə nəzərdə 
tutulmuş qaydada texniki baxışdan keçirilməsinin və sürücülük 
hüququ üçün sürücülük vəsiqlərinin alınmasının vacibliyi diqqətə 
çatdırılıb. Eyni zamanda, kiçikhəcmli gəmi sürücüləri kollektiv və 
fərdi xilasedici vasitələrdən, naviqasiya avdanlıqlarından istifadə 
qaydaları ilə bağlı da təlimatlandırılıb.

Sonda gəmi istifadəçilərinə kiçikhəcmli gəmilərin təchizat 
avadanlıqları və təhlükəsiz istismar qaydaları haqqında 
maarifləndirici broşürlər paylanılıb.

* * *
Fövqəladə Hallar Nazirliyinin Dövlət Yanğın Nəzarəti Xidməti 

yanğınsöndürən, habelə digər qəza-xilasetmə texnikalarının 
hərəkətinə süni maneələr törədən faktların aşkar edilib aradan 
qaldırılması üçün reydlər keçirib.

Xidmət əməkdaşlarının paytaxtın Xətai rayonunda keçirdikləri 
reydlər zamanı binaların yaxınlığında müxtəlif ölçülü dirəklərin 
basdırılması, daş, beton parçaları və başqa vasitələrlə yolla-
rın hərəkət hissələrinin tutulması faktları aşkar edilib. Həyata 
keçirilən təxirəsalınmaz tədbirlər nəticəsində həmin maneələr 
demontaj olunub, sakinlərlə maarifləndirici söhbətlər aparılıb.

Reyd zamanı DYNX-nin məsul əməkdaşları vətəndaşlara 
fərdi və ictimai təhlükəsizliyə xüsusi həssaslıqla yanaşaraq baş 
verə biləcək istənilən fövqəladə hadisə zamanı qəza-xilasetmə 
bölmələrinin operativ və effektli fəaliyyətinə maneə yarada 
biləcək addımlardan çəkinməyi tövsiyə ediblər.

Q.QASIMOV,  “Xalq qəzeti”

Əhaliyə göstərilən xidmətlərin 
əhatəsi genişlənir

“Hökumət  
buludu”na keçid

Son beş ildə icra olunan geniş 
elektronlaşdırma proqramı nəticəsində 
əhaliyə göstərilən sosial xidmətlərin 
140-dan çoxu rəqəmsal platforma 
üzərindən təqdim edilir. Əmək və 
Əhalinin Sosial Müdafiəsi Nazirli-
yi (ƏƏSMN) tərəfindən göstərilən 
xidmətlərin elektronlaşma səviyyəsi 90 
faizi ötüb. Qeyd edək ki, hazırda qurum 
üzrə əhaliyə 153 xidmət göstərilir.  

Nazirliyin kollegiya üzvlərinin ra-
zılığı ilə təsdiq edilmiş siyahıya əmək 

münasibətləri, əlillik və reabilitasiya,  
məşğulluq, pensiya, sosial müavinət 
və Prezident təqaüdlərinin təyinatı, 
ünvanlı dövlət sosial yardımı, sosial sı-
ğorta, dövlət icbari şəxsi sığorta, sosial 
xidmət, övladlığa götürmə sahələrinə 
aid xidmətlər daxildir.

2022-ci ildə bu e-xidmətlərə 21 
milyona yaxın müraciət qeydə alı-
nıb. Ötən il nazirlik dövlət informasiya 
sistemlərinin və ehtiyatlarının formalaş-
dırılması, saxlanılması, aparılması və 
inteqrasiyasının səmərəli təşkili yolu ilə 
dövlət idarəçiliyində xərclərin azaldıl-
ması və dövlət qurumları arasında ko-
ordinasiyanın yüksəldilməsi məqsədilə 
yaradılan   “Hökumət buludu”na keçi-
di tam təmin edilən ilk dövlət qurumu 
olub. 

Proaktiv 
xidmətlər...

2019-cu ilin əvvəlindən 
pensiya, müavinət və 
təqaüdlərin e-sistem 
üzərindən proaktiv 
təyinatlarına başlanıb. Ötən 
4 ildə 500 min pensiya, 
müavinət, təqaüd təyinatı 
e-sistem üzərindən, proaktiv 
qaydada həyata keçirilib. 

2020-ci ildə qurulan yeni 
e-sistem üzərindən isə son 
3 ildə 600 minə yaxın şəxsə 

e-qaydada fərdi hesab açılıb.
Nazirliyin e-sistem-lərinin 50-

dən çox qurumun informasiya 
bazaları ilə inteqrasiyası həyata 
keçirilir və həmin qurumlar 
tərəfindən 2022-ci ildə nazirliyin 
informasiya bazalarına sorğu 
sayı 209 milyon olub. 

   Son 5 ildə əmək, məşğulluq, 
sosial təminat, əlillik, reabilitasi-
ya və s. sahələr üzrə elektron-
laşma proqramı çərçivəsində 
qurumun 30 e-arayış xidməti də 
istifadəyə verilib ki. təkcə ötən 
il bu e-xidmətlər vasitəsilə 533 
min e-arayış verilib. 

Hazırda  nazirlik üzrə daha 
bir sıra xidmətlərin elektronlaş-
dırılması işləri aparılır. 

130  yeni təsərrüfat 
yaradılıb

Dövlət Məşğulluq Agentli-
yi tərəfindən daha 130 nəfər 
özünüməşğulluq proqramı iştirakçısı 
biznes planlarına uyğun mal və mate-
riallar formasında aktivlərlə təmin olu-
nub. Onların bir hissəsi şəhid ailələrinin 
üzvləri və müharibə veteranlarıdır.

Verilmiş aktivlər hesabına proqram 
iştirakçıları kənd təsərrüfatı, isteh-
sal və xidmət sahələri üzrə kiçik ailə 
təsərrüfatlarını yaradıblar.

Qeyd edək ki, özünüməşğulluq 
proqramının icrası işlərinin davamı 
olaraq ötən il daha 16 min 100 şəxs 

özünüməşğulluq proqramına cəlb olu-
nub. Bu sahədə işlər cari ildə də davam 
etdirilir. 

215 uşaq yeni ailədə 
böyüyəcək

Prezident İlham Əliyevin Fərmanı 
əsasında 1 noyabr 2019-cu ildən 
etibarən övladlığagötürmə sahəsində 
idarəetmə Əmək və Əhalinin Sosial 
Müdafiəsi Nazirliyinə həvalə olunub. 
Ötən dövrdə bu sahədə idarəetmə 
və xidmətlərin elektronlaşdırılması 
təmin edilib və övladlığagötürmə pro-
sesinin də e-sistem üzərindən həyata 
keçirilməsinə başlanılıb.

Övladlığa götürülən uşaqla-
rın ailələrdə fiziki-mənəvi inkişafının 
təmin olunmasına nəzarət edilməsi 
üçün uşaqlar 18 yaşına çatanadək 
övladlığagötürmənin ilk ilində hər rüb, 
növbəti illərdə ildə bir dəfə monitorinqlər 
həyata keçirilir. Ötən il də bu istiqamətdə 
1337 monitorinq aparılıb. 

Xatırladaq ki, 2022-ci ildə 110-u 
oğlan, 105-i isə qız olmaqla, 215 uşaq 
ailələr tərəfindən övladlığa götürülüb. 
Onlardan 136-sı  3 yaşadək, 67-si 4–11 
yaş, 12-si 12–18 yaş aralığında olan-
lardır.

Son bir ildə, həmçinin sosial xidmət 
müəssisələrindən 120 uşaq öz bioloji 
ailəsinə reinteqrasiya edilib. Onlardan  
53-ü qız, 67-si oğlandır. 

